
የ Austin አንደኛ ደረጃ 4ኛ ክፍል Prodigy Buzzes ለሀገራዊ 

የስፔሊንግ ቢ ውድድር እየሄደ ነው 
 

ለት/ቤት፣ አውራጃ እና የግዛት የስፔሊንግ ቢ ውድድር በዝግጅት ላይ እያለ፣ የ Austin አንደኛ ደረጃ ትምህርት ቤት የአራተኛ 
ክፍል ተማሪ Sarv Dharavane፣ 10፣ በመቶዎች የሚቆጠሩ ቃላትን ፊደል መናገር ተምሯል፣ ይህ ፈታኝ ስራ በመጨረሻ 
ፍሬያማ ነበር። ስኬታማ ጥረቶቹ በማርች 63ኛው አመታዊ የ Georgia የአስተማሪዎች ስቴት የስፔሊንግ ቢ አሶሴሽን 
እንዲያአሸንፍ አድርጎታል፣ ይህም ሁሉንም ወጪ የሚከፈልበት ወደ National Harbor፣ Maryland ጉዞን ያካትታል፤ እዛም 
በአገር አቀፍ ደረጃ በቴሌቪዥን በሚተላለፈው የ Scripps ብሔራዊ የስፔሊንግ ቢ ውስጥ ይወዳደራል። ቅድመ ማጣሪያው 
ሜይ 28 ይጀምራል። ጥሩ ከሰራ ሜይ 30 ለፍፃሜው ይወዳደራል። 
 
በስቴቱ ውድድር Sarv ከ 10 እስከ 14 ዓመት ዕድሜ ያላቸውን ከሦስተኛ እስከ ስምንተኛ ክፍል 20 ሌሎች ተወዳዳሪዎችን 
አሸንፏል። ድሉ እንዳስገረመው ተናግሯል። 
 
"ሁሉንም ሰው አሸንፌአለሁ" አለ። "የሁለተኛ ደረጃ የወጣው የስምንተኛ ክፍል ተማሪ በስቴቱ ዝግጅት አራት ጊዜ የተሳተፈ፣ 
ከዚህ ቀደም ወደ ሀገር አቀፍ ውድድር ሄዶ ሁለተኛ ሆኖ ያጠናቀቀ ነው።" 
 
የድል መንገድ ቀላል አልነበረም። Sarv ትምህርት ቤቱ ለተሳታፊዎች ከሰጠው የ 450 ቃላት ዝርዝር በማጥናት ለትምህርት 
ቤቱ የስፔሊንግ ቢ ለመዘጋጀት ጠንክሮ እንደሰራ ተናግሯል። በተጨማሪም በዝርዝሩ ውስጥ የሌሉ ብዙ ቃላትን ከመዝገበ-
ቃላቱ ውስጥ አጥንቷል። በዲስትሪክቱ የስፔሊንግ ቢ ውድድር ወቅት ፍፁም እንደረዳው የተናገረውን የቃል ዝርዝር የያዘ 
Word Club የተባለ መተግበሪያ ተጠቅሟል። 
 
"ሁሉም ቃላቶች የመጡት ከዛ (Word Club) የቃላት ዝርዝር ነው" ሲል Sarv ተናግሯል። 
 
“dashiki” የሚለውን ቃል በትክክል በመፃፍ የ2024 የ Georgia ግዛት የስፔሊንግ ቢ ሻምፒዮና አሸንፏል። ወላጆቹ Shailesh 
Dharavane እና Shilpa Tupe ለውድድሩ እንዲዘጋጅ ረድተውታል እንዲሁም እናቱ ወደ ቤተመጻሕፍት ወስዳ የሚያነበውን 
መጽሐፍም ትመርጣለች። 
 
“[Sarv] ብልህ ነው፣ ስለዚያ ምንም ጥርጥር የለውም" ብለዋል አባቱ Shailesh Dharavane። "ነገር ግን እናቱ እዚህ እንዲደርስ 
ሁሉንም ከባድ ስራዎችን ሰርታለች።" 
 
ልጇን ኢንሳይክሎፔዲያ በማለት የምትጠራው Shilpa Tupe “በእሱ በጣም እንኮራበታለን" ብላለች። "በመጀመሪያው 
የስፔሊንግ ቢ ሙከራ ለብሄራዊ ውድድር ይደርሳል ብለን አስበን አናውቅም ነገርግን የሚቻለውን ሁሉ እንደሚያደርግ አውቀን 
ነበር። ውድድሩን ስለማሸነፍ ተናግሮ አያውቅም። ሁል ጊዜ ‘በየደረጃው የምችለውን ሁሉ እሞክራለሁ’ እያለ ይናገር ነበር፣ 
እና እንደሚያደርግ አውቀን ነበር።" 
 
የ Sarv የክፍል ጓደኞች፣ አስተማሪዎች እና የ Austin አንደኛ ደረጃ አስተዳደር ሜይ 8 አከበሩት፣ በብሔራዊ ውድድር ላይ 
መልካም ምኞት ተመኝተውለታል። 
 
“ትምህርት ቤቱን፣ የትምህርት ቤቱን ዲስትሪክት እና ግዛቱን በብሔራዊ የስፔሊንግ ቢ ወክሎ በመሄዱ በጣም ደስ ብሎናል” 
ብለዋል የ Austin አንደኛ ደረጃ ርእሰመምህር Avis Mooneyham። 
 
መዝገበ ቃላትን እና ሌሎች መጽሃፎችን እንደገና በማንበብ እራሱን ለብሄራዊ የስፔሊንግ ቢ ሲያዘጋጅ ለ Sarv ወደ መሰረታዊ 
ነገሮች ተመልሷል። ለውድድሩ ለመዘጋጀት የቃላቶቹን ልምምድም እየሰራ ነው። 
 
የስፔሊንግ ቢን ለማሸነፍ እና በሌሎች ተግባራት እና ፍላጎቶች ላይ ስኬታማ ለመሆን ማንበብ ወሳኝ ነው ብሏል። Sarv ሌሎች 
ተማሪዎች የሚስቧቸውን መጽሃፎች እንዲያገኙ እና ገጾቹን እያገላበጡ የመማር፣ የመፈለግ እና የመደሰት ፍቅር እንዲያዳብሩ 
ያበረታታል። 
 
"መጽሐፎቻችሁን እንዲሁም ሁሉንም መጽሐፎች አንብቡ" ብሏል Sarv። "መጽሐፍት ካላነበብክ የትም አትደርስም።" 



AMHARIC 

 
መልካም እድል ለ Sarv እና ለቤተሰቡ በ Scripps ብሄራዊ የስፔሊንግ ቢ ውስጥ ሲሳተፉ። እየተከታተልን እናበረታታቸዋለን። 

